
“Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ լրացումներ և փոփոխություններ  կատարելու  մասին” Հայաստանի Հանրապետության կառավարության որոշման նախագծի կապակցությամբ
ՀՀ  շահագրգիռ մարզպետների և նախարարների առարկությունների և  առաջարկությունների վերաբերյալ
	Առարկության,
առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ Տավուշի մարզպետ
N 14/1086-10

(02.06.2010թ.)


	Որոշման նախագծի 2-րդ կետի առաջին պարբերության վերաբերյալ ՀՀ Տավուշի մարզպետարանը առաջարկում է.

1.ՀՀ Տավուշի մարզի Բերդի տարածաշրջանի “Բերդի բժշկական կենտրոն” փակ բաժնետիրական ընկերությունը վերակազմակերպել առանձնացման ձևով` ստեղծելով “Բերդի ընտանեկան բժշկության գրասենյակ” փակ բաժնետիրական ընկերություն: “Բերդի բժշկական կենտրոն” փակ բաժնետիրական ընկերության առաջնային օղակը /բացառելով նեղ մասնագիտական և դիսպանսեր կաբինետները/տեղափոխել նորաստեղծ “Բերդի ընտանեկան բժշկության գրասենյակ” փակ բաժնետիրական ընկերություն:  “Բերդի ընտանեկան բժշկության գրասենյակ” փակ բաժնետիրական  ընկերության ծառայությունները տեղակայել նախկին Բերդի պոլիկլինիկայի  առաջին հարկում:

2. Պոլիկլինիկայի շենքի մնացած հատվածներում տեղակայված են “Բերդի ԲԿ” ՓԲԸ-ի ամբուլատոր պոլիկլինիկական ծառայությունները, մասնավորապես` կանանց կոնսուլտացիան, 4 դիսպանսեր և  8 նեղ մասնագիտական  կաբինետները, լաբորատոր ախտորոշիչ բաժանմունքը, որոնք  խնդրում  ենք թողնել Բերդի բժշկական կենտրոնի կազմում:


	1. Առաջարկությունն ընդունվել է: Իրավական ակտի նախագծում կատարվել են համապատասխան փոփոխություններ: 

Միաժամանակ, որոշվել է ստեղծվող բուժ. հաստատության անվանումը փոփոխել` դարձնելով այն “Բերդի առողջության առաջնային պահպանման կենտրոն” ՓԲԸ: Որոշման նախագծում այսուհետ “Բերդի ընտանեկան բժշկության գրասենյակ” ՓԲԸ փոխարեն կշրջանառվի “Բերդի առողջության առաջնային պահպանման կենտրոն” ՓԲԸ անվանումը, ինչը հնարավորություն կընձեռնի, որպեսզի նորաստեղծ բժշկական հաստատությունում աշխատեն ոչ միայն ընտանեկան բժշկի որակավորում ունեցող առողջության առաջնային ծառայություններ մատուցող բժիշկներ, այլ նաև տեղամասային թերապևտներ և մանկաբույժներ:

2. Առաջարկությունն ընդունվել է: Իրավական ակտի նախագծի  2-ին կետի 1-ին ենթակետի ա. պարբերությունում կատարվել են համապատասխան փոփոխություններ: 



	ՀՀ Սյունիքի մարզպետ
N 01/08/1247-10

(27.05.2010թ.)


	ՀՀ Սյունիքի մարզպետարանը նպատակահարմար է գտնում “Մեղրու բժշկական կենտրոն” ՓԲԸ հիվանդանոցային և պոլիկլինիկական մասնաշենքերի ազատումը և ՀՀ կառավարությանն առընթեր պետական գույքի կառավարման վարչությանը հանձնումը իրականացնել միաժամանակ “Մեղրու տարածաշրջանային բժշկական կենտրոն” ՓԲԸ նոր շենքի կառուցումից և բոլոր ծառայությունները նոր շենք տեղափոխելուց հետո:


	Մարզպետարանի առաջարկություն ընդունվել է: Իրավական ակտի նախագծում կատարվել է համապատասխան փոփոխություն:



	ՀՀ ֆինանսների նախարար
N 1/4.4-3/3585-10

(01.06.2010թ.)
	Դիտողություններ և առաջարկություններ չկան:
	

	ՀՀ փոխվարչապետ, տարածքային կառավարման նախարար
N 03/15/3272-10

(02.06.2010թ.)
	1. Նախագծի 1-ին և 2-րդ ենթակետերի պարբերություններն տեքստից բաժանել միջակետով` հիմք ընդունելով “Իրավական ակտերի մասին” ՀՀ օրենքի 41-րդ հոդվածի 6-րդ կետի պահանջը, որի համաձայն իրավական ակտերի պարբերությունները տեքստից բաժանվում են միջակետով:

2. Նախագծի 2-ին կետի (ՀՀ կառավարությանն առընթեր պետական գույքի կառավարման վարչության կողմից արված առաջարկությունների ընդունման արդյունքում տեղափոխություններ են կատարվել նախագծի 1-ին և 2-րդ կետերի միջև) 2-րդ ենթակետի գ) պարբերությունում և 1-րդ կետում գրված “ՀՀ” հապավման փոխարեն գրել “Հայաստանի Հանրապետություն” բառերը` հիմք ընդունելով “Իրավական ակտերի մասին” ՀՀ օրենքի 45-րդ հոդվածի 11-րդ մասը, որի համաձայն արգելվում է նորմատիվ իրավական ակտում կատարել  բառերի կամ տերմինների անհարկի կրճատումներ, ինչպես նաև բառերի կամ տերմինների  հապավումներ:


	Առաջարկությունն ընդունվել է: Իրավական ակտի նախագծում կատարվել են համապատասխան փոփոխություններ:

Առաջարկությունն ընդունվել է: Իրավական ակտի նախագծում կատարվել են համապատասխան փոփոխություններ:



	ՀՀ արդարադատության նախարար
N 01/1439-10

02.06.2010թ. 
	1. Նախագծի 2-ին կետի 1-ին ենթակետի բ/ պարբերությունում  (Տավուշի մարզի առաջարկությունների ընդունման արդյունքում “բ.” կետը դարձել է “գ.”) “կետին հետևող երկրորդ” բառերն անհրաժեշտ է փոխարինել “կետի երրորդ” բառերով, քանի որ նշված փոփոխությունը կատարվում է Հայաստանի Հանրապետության կառավարության 2006 թվականի նոյեմբերի 2-ի թիվ 1911-Ն որոշմամբ հաստատվող 6-րդ հավելվածի 9-րդ կետի 3-րդ պարբերությունում:

2. Նախագծի 2-ին կետի 2-րդ ենթակետի գ/ պարբերության մեջ “Մեղրիի” բառն անհրաժեշտ է փոխարինել “Մեղրու” բառով` համապատասխանեցնելով Հայաստանի Հանրապետության կառավարության 2006 թվականի նոյեմբերի 2-ի թիվ 1911-Ն որոշմամբ հաստատված 8-րդ հավելվածի 4-րդ բաժնի վերնագրին: 

3. Նախագծի պարբերությունների համարակալումն անհրաժեշտ է համապատասխանեցնել “Իրավական ակտերի մասին” Հայաստանի Հանրապետության օրենքի 41-րդ հոդվածի 6-րդ մասի պահանջներին, համաձայն որոնց` իրավական ակտերի կետերի համարները տեքuտից բաժանվում են միջակետով, ենթակետերը` փակագծերով, իuկ պարբերությունները` միջակետով:


	1. Առաջարկությունը չի ընդունվել, քանի որ փոփոխությունը կատարվում է ոչ թե Հայաստանի Հանրապետության կառավարության 2006 թվականի նոյեմբերի 2-ի թիվ 1911-Ն որոշմամբ հաստատվող 6-րդ հավելվածի 9-րդ կետի 3-րդ պարբերությունում, այլ տվյալ մարզում առողջապահական համակարգի օպտիմալացման գործընթացն ամփոփող և 9-րդ կետի հետ որևէ առնչություն չունեցող պարբերությունում:

2. Առաջարկությունն ընդունվել է: Իրավական ակտի նախագծում կատարվել է փոփոխություն:

3. Առաջարկությունն ընդունվել է: Իրավական ակտի նախագծում կատարվել են փոփոխություններ:



	ՀՀ կառավարությանն առընթեր պետական գույքի կառավարման վարչություն
N Ե2-2284

17.06.2010թ. 
	Համաձայն “Իրավական ակտերի մասին” ՀՀ օրենքով սահմանված օրենսդրական տեխնիկայի կանոնների, մասնավորապես` 37-րդ հոդվածի 3-րդ կետի` իրավական ակտն ընդունելու կապակցությամբ այլ իրավական ակտերում կատարվող փոփոխությունները կամ լրացումներն անհրաժեշտ է նշել նորմատիվ իրավական ակտի եզրափակիչ մասում, ուստի նախագծի և նախագծի վերնագիրն անհրաժեշտ է խմբագրել և նախագծով նախատեսված փոփոխությունները տեղափոխել նախագծի եզրափակիչ մաս:
	Առաջարկություններն ընդունվել են: Իրավական ակտի նախագծում և նախագծի վերնագրում կատարվել են համապատասխան փոփոխություններ:



	ՀՀ կառավարության աշխատակազմ
N 02/14.4/8220-10

15.07.2010թ.
	1. Նախագծի 1-ին կետում անհրաժեշտ է որպես <<Բերդի առողջության առաջնային պահպանման կենտրոն>> ՓԲԸ-ի տեղակայման վայր նշել Բերդի նախկին պոլիկլինիկայի հասցեն:

2. Նախագծումն անհրաժեշտ է նշել նաև <<Բաժնետիրական ընկերությունների մասին>> ՀՀ օրենքի 22-րդ հոդվածի 2-րդ մասով սահմանված բաժնետիրական ընկերության առանձնացման կարգը և պայմանները, բաժանիչ հաշվեկշիռը, ինչպես նաև <<Բերդի բժշկական կենտրոն>> ՓԲԸ-ի բաժնետոմսերի և այլ արժեթղթերի փոխարկման կարգը <<Բերդի առողջության առաջնային պահպանման կենտրոն>> ՓԲԸ-ի բաժնետոմսերի և/կամ այլ արժեթղթերի:

3. Նախագծի 3-րդ կետի (2-րդ կետում նախատեսված առաջարկության ընդունման կապակցությամբ 3-րդ կետը դարձել է 4-րդ) 1-ին ենթակետի <<ա>> պարբերությունում <<3-րդ կետի երկրորդ նախադասությունից>> բառերը փոխարինել <<3-րդ կետից>> բառերով, իսկ <<ավելացնել>> բառը փոխարինել <<լրացնել>> բառով:

4. Նախագծի 3-րդ կետի (2-րդ կետում նախատեսված առաջարկության ընդունման կապակցությամբ 3-րդ կետը դարձել է 4-րդ) 1-ին ենթակետի <<գ>> պարբերությունն անհրաժեշտ է շարադրել նոր խմբագրությամբ` հետևյալ բովանդակությամբ.

<<գ. 9-րդ կետի երրորդ պարբերությունում <<4>> թիվը փոխարինել <<3>> թվով, 6-րդ պարբերությունում <<և Բերդի պոլիկլինիկաների>> բառերը փոխարինել <<պոլիկլինիկայի>> բառով.>>: 


	1. Առաջարկությունն ընդունվել է: Իրավական ակտի նախագծում կատարվել են փոփոխություններ:

2. Առաջարկությունն ընդունվել է մասամբ. Իրավական ակտի նախագիծը լրացվել է նոր կետով` համաձայն որի, հիշատակված գործառույթները իրականացնելու լիազորությունները վերապահվել են ՀՀ Տավուշի մարզպետին:

3. Առաջարկությունն ընդունվել է: Իրավական ակտի նախագծում կատարվել են փոփոխություններ:

4. Առաջարկությունն ընդունվել է: Իրավական ակտի նախագծում կատարվել են փոփոխություններ:



	
	
	“Բերդի բժշկական կենտրոն” փակ բաժնետիրական ընկերությունը վերակազմակերպելու և Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ լրացումներ և փոփոխություններ  կատարելու  մասին” Հայաստանի Հանրապետության կառավարության որոշման նախագծի ընդունման կապակցությամբ կազմակերպված լրացուցիչ քննարկումների ընթացքում որոշվել է նախագծից հանել ՀՀ Տավուշի մարզի Բերդի տարածաշրջանում առաջարկված փոփոխությունները: Հիմք ընդունելով նշվածը, որոշման վերնագիրը ենթարկվել է վերախմբագրման, իսկ նախագծի տեքստից հանվել են ՀՀ Տավուշի մարզի Բերդի տարածաշրջանում առաջարկված փոփոխություններն ու լրացումները, այն է` նախագծի  1, 2, 3, կետերը և 4-րդ կետի 1-ին ենթակետը:

